
წარმოდგენილი კვლევითი პროექტი ეხება სრულტალღოვანი Partial Element Equivalent 

Circuit (PEEC) მეთოდის([1]) განვითარებას, კომბინირებული მეტალ-დიელექტრიკული 

სტრუქტურებიანი, ელექტრომაგნიტურ-წრედული (EM-CKT) ამოცანების ამოსახსნელად. 

კვლევა ეფუძნება გაძლიერებული ელექტრული ველის ინტეგრალური განტოლებების 

(Augmented Electric Field Integral Equations (A-EFIE)[2]) A-PMCHWT[3] და E-PMCHWT[4] 

ფორმულირებებს. 

შემოთავაზებული მიდგომა გამორიცხავს სტანდარტული EFIE მეთოდის 

დაბალსიხშირულ დეგრადაციას და ითვალისწინებს ნაწილობითი ელემენტების მიერ 

გამოსხივებული ველების ფაზურ წანაცვლებებს. სამგანზომილებიანი სტრუქტურები 

წარმოდგენილია ექვივალენტური წრედის სახით, რომელიც შეიძლება კომბინირდეს 

ელექტრონული კომპონენტების SPICE ან S-პარამეტრული მოდელებით. 

მეთოდის ვალიდაცია განხორციელებულია ტოროიდული კოჭას საერთო და 

დიფერენციული რეჟიმის იმპედანსების გამოთვლით და ექსპერიმენტულ გაზომვებთან 

შედარებით 1 Hz-დან 100 MHz-მდე სიხშირულ დიაპაზონში. ასევე მაღალსიხშირულ 

დიაპაზონში ვალიდაციისთვის გამოყენებულია, ულტრა ფართოზოლოვანი დაფენილი 

(Ultra-Wide-Band (UWB) Patch) ანტენის მოდელირება. მიღებული შედეგები ადასტურებს 

შემუშავებული მიდგომის მაღალ სიზუსტეს როგორც დაბალ, ისე მაღალ სიხშირულ 

დიაპაზონებში. 

